
FALENDERIME 

SUOGJ “Mbretëresha Geraldinë” falenderon Ministrinë e Shëndetësisë dhe projektin “Mbështetje e 
Reformës në Shëndetësi” financuar nga USAID për ndihmesën e dhënë në përgatitjen e kësaj 
rregulloreje. 

Falenderohen gjithashtu gjithë anëtarët e Grupit të Punës për sistemin e miremanaxhimit te vizitoreve: 
Maksim Gjoni, Ema Sima, Nadire Hotova, Vera Pashollari dhe Aurora Bajraktari që punuan për 
përgatitjen e këtij dokumenti kaq të rëndesishëm për mbarëvajtjen e punës së spitalit, përmirësimin e 
cilësisë së shërbimit dhe rritjes së kënaqësisë së stafit dhe pacientëve.  

1. TË DREJTAT E PACIENTEVE PËR TE PRITUR 
VIZITORE GJATE DITEVE TE QENDRIMIT NE 
SPITAL 

Pacientet kanë të drejtën gjate diteve te qendrimit ne spital te presin vizitore, në varësi të pëlqimit nga 
ana e tyre, qofshin këta bashkëshort, anëtar tjetër i familjes ose mik/mikeshe. Gjithashtu kanë të drejtën 
të refuzojnë apo te terheqin këtë pëlqim në cfarëdo kohe. 

E drejta e pacienteve per vizitore nuk mund të kufizohet ose mohohet duke u bazuar në racë, ngjyrë, 
kombësi, besim fetar, gjini, orientim seksual apo aftësi fizike të kufizuara. Të gjithë vizitorët e përcaktuar 
nga pacientja gëzojnë të drejtën e vizitës sipas rregullave te brendeshme te spitalit. Ne situata te vecanta 
( si një gjendje e rëndë shëndetësore e pacientes, orar i konsultave, një ndodhi e veçantë si p.sh: vizitë 
nga eprorë apo titullarë të sherbimit). 

Në situata të veçanta  nga vizitorët mund të kerkohet te jenë bashkëpunues me stafin mjekësor sikurse 
është rasti i pacienteve me aftësi të kufizuara fizike, pacienteve me veshtirësi komunikimi (shurdh-
memecët), pacienteve me probleme mendore.  

Pacientet me probleme penale, apo qe jane pjestare te familjeve te ekspozuara ndaj fenomeneve te 
hasmerrise/gjakmarrjes konsiderohen si raste te vecanta. Ne keto raste vendimet merren ne 
bashkepunim me organet e rendit. 

Pacientet ka të drejtë të caktojnë një përfaqësues i cili/e cila vepron në emër të saj dhe ka të drejtë të 
përcaktojë dhe vizitorët si edhe te komunikoje me ta. . 

Stafi i spitalit ruan të drejtën që për situata të veçanta të reagojë me vendime të cilat gjithësesi duhet të 
synojnë respektimin e pacienteve dhe familjarëve te tyre. 

Pacientja pajiset me udhëzuesin informues i cili përmban të drejtat dhe kufizimet e arsyetuara nga ana 
klinike. 

 

2. VIZITAT MUND TË KUFIZOHEN NË SITUATA TË 
VEÇANTA 

• Vendimi i pacientes për të ndenjur vetëm dhe/ose për të pushuar më shumë. 

• Vendimi i pacientes tjetër të së njëjtës dhomë për të ndenjur vetëm dhe/ose për të pushuar me 
shumë. 

• Për parandalimin e dëmtimit ose përkeqësimit të kushteve shendetësore të pacientes. 

• Në favor të ruajtjes se mjedisit. 

• Për të parandaluar ndërhyrjen në perkujdesje ose thyerjen e rregullave për  pacientet  e tjera. 

• Cdo urdhër gjykate që kufizon ose ndalon kontaktin me pacienten. 

• Paciente nën arrestin e policisë dhë të shoqëruara prej saj. 

• Trajtimet e rasteve urgjente. 

• Siguria e të porsalindurve. 

• Në rast epidemish. 

• Situata të veçanta të përcaktuara nga nivelet më të larta drejtuese të institucionit. 



8 

• Vizitorët duhet të kufizohen gjatë natës dhe në rastet kur  lejohen  nuk duhet të jenë më pak se 18 
vjeç. 

• Në rastin kur parashikohet rrezik infeksioni nga pacientja  të vizitori dhe  anasjelltas. 

• Vizitorë më sjellje jo të mirë apo agresive; në gjendje të dehur. 

Vizitorëve mund t’u ndalohet të vizitojnë pacienten ose t’ju kërkohet të largohen nga ambientet e 
spitalit kur personeli i kujdesit shëndetësor përcakton në mënyrë të aresyeshme që prania e vizitoreve 
vë në rrëzik shëndetin e pacientes/anëtarëve të stafit/pacienteve te tjera/vizitorëve të tjerë. 

Në rast se keto rregulla thyhen në mënyrë të njëanshme nga vizitorët, atëherë përsoneli ka të drejtën e 
njoftimit të rojeve te sigurisë private të spitalit apo dhe te organeve te tjera të rendit. 

 

3. RREGULLA PER VIZITAT 

Vizitorët trajtohen në mënyrë të vëçantë për reparte të veçanta sikurse më poshtë: 

3.1 SALLA E PARALINDJES DHE E LINDJES 
• Babai i ardhshëm ose një përson tjetër mbështetës (i caktuar nga pacientja) lejohet të shoqërojë 

pacienten në sallën e lindjes, Persoenli keshillon shoqeruesin ne menyre qe ai apo ajo te jetë 
bashkëpunues me përsonelin e në mbështetje të ecurisë së lindjes. 

• Studentet mund të lejohen të jenë të pranishëm gjatë lindjes duke marrë paraprakisht aprovimin e 
pacientes dhe te mjekut (numri total i përsonave në sallën e lindjes do të pranohet deri në 9 (nëntë) 
përfshirë dhe pacienten. Të gjithë të pranishmit në sallën e lindjes duhet të zbatojnë ne menyre 
strikte rregullat e spitalit për veshjen dhe etikën. 

• K/mamia e përgjithshme ose K/mamia e sallave dhe mjeku kanë të drejtë të refuzojnë pranimin e 
vizitorëve në sallat e lindjes ose ti kërkojnë dikujt të largohet nga salla kur prej tyre thyehet të 
paktën një nga rregullat.  

3.2 PRANIA GJATË LINDJEVE ME S.CESAREA 
• Sipas udhëzimeve të OBSH mbi kujdesin efektiv perinatal bazuar ne evidence, babai i ardhshëm ose 

një përson mbeshtëtës mund të jenë të pranishëm gjatë një lindje cezariane: 

• Duke u aprovuar parapreakisht leja nga mjeku obstetër që ndjek pacientën. 

• Babai i ardhshëm ose një përson mbeshtetës duhet të jetë i veshur në respekt të sterilitetit. 

• K/mamia e përgjithshme ose K/mamia e sallave të operacionit dhe mjeku kanë të drejtë të refuzojnë 
pranimin e vizitorëve në sallat e lindjes ose ti kerkojnë dikujt te largohet nga salla kur të paktën një 
nga rregullat të thyhet. 

• Kur pacientja të trasferohet në sallën e operacionit babai i ardhshëm ose një përson mbështetës 
duhet të presin në zonën e caktuar të pritjes derisa pacientja të jetë gati (të jetë e mbuluar dhe të 
jetë kryer procedura e anestezisë). 

• Babai i ardhshëm ose një përson mbeshtetës dhe duhet të ulet në krye të shtratit të operacionit. 

• Babai i ardhshëm ose një përson mbështetës duhet të qëndrojë i ulur gjatë gjithë operacionit dhe 
nese ka komplikacione gjatë operacionit ose për çdo arsye tjetër të përcaktuara nga mjeku obstetër 
do të shoqerohet jashtë sallës së operacionit. 

3.3  SALLA PAS LINDJES S.CEZARIANE: 
Lejohen maksimumi 2 përsona në të njëjtën kohë të përcaktuar nga pacientja 

3.4 OBSTETRIKA I, OBSTETRIKA II 
11.00 – 12.00 dhe orarin e pasdites 17.00 – 18.00  

Lejohen maksimumi dy (2) përsona në të njëjtën kohë, të përcaktuar nga pacientja, me një limit kohor 
prej 20 minutash (Infermierja/mamia e dhomës kujdesen për respektimin e orarit). 

3.5 REPARTI I REANIMACIONI 
Familja dhe personat mbështetës mund të vizitojnë nga ora 11:00 deri në orën 15:00 dhe nga ora 17:00 
deri në orën 20:00. Perjashtimet mund të behen bazuar në kushtet klinike të pacientit dhe rrethana të 
tjera. 

Në dhomën e pacientit nuk do te lejohen më shumë se sa dy vizitorë në cfarëdo lloj kohe. 

Kufizime të tjera mund të zbatohen në varësi të kushteve klilnike të pacientit dhe rrethanave të tjera. 

3.6 TERAPIA INTENSIVE NEONATALE 
• Nëna nuk konsiderohet visitor; 

• Babai i bebit ose një përson tjetër mbështetës lejohen 2 herë në ditë nga 20 min me lejen e nënës. 

3.7 QËNDRA E GRUAS 
Çdo paciente të cilës i shërben qendra e gruas ka të drejtë të ketë me vete bashkëshortin apo 
partnerin. Bashkëshorti/partneri duhet të respektojnë rregullat sikurse çdo visitor tjetër spitalit. 

3.8 PËRKUJDESJA NDAJ PACIENTËVE NË GJËNDJE TË RËNDË 
Pacientët në fund të jetës (sipas përcaktimit të mjekut të tyre) mund të lejohen të presin vizitorë, 
peëfshirë fëmijë të vegjël, në cdo orë të ditës. 

3.9 OBSTETRIKA III SI DHE BLLOKU I LINDJES 
Nuk ka orar të përcaktuar por është i kufizuar numri i vizitorëve. 

Jo më shumë se 2 (dy) vizitorë në të njëjtën kohë duke përfshirë bashkëshortin apo përsonin 
mbështetës që mund të jetë i pranishëm gjatë gjithë proçesit të lindjes. 

 

4. PËRGJEGJËSITË E VIZITORËVE: 

• Respektoni detyrimet e vizitorit 

• Mendoni nevojat e pacientëve të tjera 

• Te keni konsideratë për stafin e spitalit 

• Të dezifektoni duart para dhe pasi të dilni nga dhoma e pacientes. 

• Te ndihmoni në mirëmbajtjen e spitalit dhe të informoni përsonelin për çdo shqetësim që vereni. 

• Të mos uleni mbi shtratin e pacientes . 

• Vizitorë të prekur nga ndonjë sëmundje infektive të mos vizitojnë spitalin. 

• Të reduktojmë përdorimin e celularit. 

 


